
Presidente
Konsellu Seguransa
Nasoens Unidas
1 United Nations Plaza
New York, New York 10017 USA

Sua Exelensia,

Ami hakerek karta ne’e reprezenta organizasaun sira ne’ebé preokupa kleur ona
ho prosesu justisa iha Timor-Leste.

Tanba ita bo’ot sira hasoru malu semana ida ne’e hodi diskute se atu kontinua

misaun Nasoens Unidas nian iha Timor-Leste, ami husu ita bo’ot sira atu haree
promesa NU nian sira ne’ebé seidauk realiza relasiona ho direitus humanus no
akuntabilidade ba krime seriu kontra direitus humanus ne’ebé mosu iha Timor-

Leste entre 1975 no 1999.

Ami ezije ba Konsellu Seguransa atu hare didiak rekomendasaun sira husi
relatoriu 2005 Komisaun Peritu no Chegal, relatoriu final husi Komisaun Simu
Malu, Lialos no Rekonsiliasaun (CAVR), nudar mata dalan atu estabelese prosesu
ne’ebé bele kontribui ba justisa no rekonsiliasaun ne’ebé lolos. Prosesu ne’e bele
suporta demokrasia no akuntabilidade iha Indonesia no Timor-Leste.

Relatoriu sira iha leten no mos relatoriu husi orgaun independente sira, hot-hotu
hetan konkluzaun katak prosesu krime seriu iha Timor-Leste no Tribunal Ad Hoc
Direitus Humanus nian iha Indonesia ne’ebé iha ikus la konvense ema ida, la
serve direitu ema Timor Leste nian no komunidade internasional hodi hetan
justisa ba krime funu no krimen kontra humanidade sira ne’ebé mosu entre 1975
no 1999.

Konsellu Seguransa hapara prosesu krime seriu iha Maio 2005, maski UNMIT
hahu fali investiga asasinasaun sira ne’ebé mosu iha tinan 1999, maibe la iha
mandatu ka mekanismu atu kondena ka lori kriminozu sira ba tribunal. Sira nia
mandatu kloot liu no mos prosesu investigasaun Tim Investigasaun Krime Seriu
(SCIT) nian neneik lahalimar. Ho kazu “exepsional” 396 husi tinan 1999 (numeru
aktual karik besik liu 1000), kazu 35 deit mak hetan ona investigasaun too agora,
ho kazu 38 tan ne’ebé iha hela prosesu. Se kontinua bebeik hanesan ne’e, persija
tinan 10 atu kompleta deit servisu ne’ebé limitadu ne’e. Ami fo suporta ba
Konsellu atu aumenta rekursu no prioridade ne’ebé aloka ba servisu ida ne’e, no
mos atu haluan liu servisu ne’e nia abranjen. lha tempu badak, klaru katak SCIT
persija rekursu no integrasaun liu ho Ofisiu Prokurador Geral Timor-Leste nian.

Tinan kotuk, Komisaun Lialos no Amizade Indonesia no Timor-Leste halo ne’ebé
iha problema, rekofiese responsabilidade institusional estadu no forsa seguransa
Indonesia nian ba krime sira ne’ebé mosu iha 1999. Termus da Referensia husi
komisaun ne’e nian bandu komisaun atu fo rekomendasaun kona ba mekanismu
atu halo akuntabilidade ba sira ne’ebé responsavel, fo naran ka konsidera krime
sira ne’ebé mosu durante tinan 23 uluk okupasaun Indonesia nian. Ami konkorda
ho Sekretariu-Geral nia desizaun katak NU la partisipa iha prosesu ne’e, ne'ebé
iha risku atu halo violasaun ba lei internasional kontra impunidade.

Eventu sira entre 1975 no 1999 kontinua fo impaktu ba povu Timor-Leste. Razaun
baziku ida husi krize 2006 iha Dili mak ema Timor kontinua hetan terus husi

trauma iha populasaun ne’ebé seidauk rekupera husi sira nia trauma. Ho failansu momos iha prosesu
justisa lokal no internasional nian kria kultura impunidade nian, no kriminozu hanoin katak sira sei la simu
akuntabilidade ba oho ema no krime sira seluk, , no vitima dala barak sente katak justisa so deit bele hetan
ho sira nia asaun rasik. Atitudu ne’e kontribui ba tentadu atu oho Presidente no Primeiru Ministru iha tinan

kotuk foin lalais ne’e.



Reprezentante Sekretariu Geral nian ba Direitus Humanus husi Deslokadu sira komprende ida ne’e.
Wainhira nia vizita Timor-Leste fulan rua kotuk foin lalais ne’e, nia hatoo katak *“... rekonsiliasaun ne’ebé
signifikante no tahan kleur (ba krize 2006) sei kontinua susar atu bele hetan wainhira seidauk rezolve
problema impunidade ba krime kontra humanidade. Oras ne’e, laiha justisa ba deslokadus sira hamenus
deslokadu sira nia konfiansa ba estadu no dala ruma loke dalan ba violensia no deslokasaun iha loron oin.”
Komisaun Inkeritu Espesial Nasoens Unidas nian ba Timor-Leste hetan foti konklujaun ne’ebé hanesan iha
tinan 2006: “lda ne’e importante teb-tebes ba Timor-Leste katak justisa halao duni no hatudu katak halao
duni.” Kultura impunidade nian sei ameasa fundasaun Estadu nian. Komisaun nian iha pontu de vista katak
Justisa, dame no demokrasia nesesariamente haforsa falu. Se hakarak hetan dame no demokrasia, justisa
tenki efektivu no hatudu-an duni.

Cambodia finalmente komesa ona atu julga ema sira ne’ebé halo krime seriu iha 1975 kotuk. Julgamentu
ne’e sei la halao se laiha intervensaun no persistensia komunidade internasional nian, liu-liu Nasoens
Unidas. Komunidade internasional, ne’ebé dala barak falla atu defende direitu husi ema Timor-oan durante
okupasaun Indonesia, iha responsabilidade atu suporta justisa ba krime hotu ne’ebé halo kontra
humanidade.

Ami ezije ita bo’ot atu rekonstitui lifia investigasaun no prosesu Unidade Krime Seriu nian, iha lifia ida ho
rekomendasaun CAVR nian, Chega!. Sistema judisial Timor-Leste nian sei foun no fraku. Nia seidauk iha
kapasidade atu kaer kriminozu sira ne’ebé iha rai liur, no nasaun kiik no foun tenki mantein nia relasaun diak
ho nasaun vizifiu ne’ebé bo’ot liu, ne'e tenki sai responsabilidade direta Nasoens Unidas nian.

Ne'e sei loke julgamentu ba ema 300 liu ne’ebé indika ona, maibe barak sei nafatin hela Indonesia, no sei
ajuda oferese akuntabilidade ba krime seriu ne’ebé halo iha 1999, no mos entre 1975 ho 1998, ne’ebé
konstitui asasinasaun ba ema besik 99%.

Tinan sanulu liu ona desde Indonesia nia violensia sai husi Timor-Leste, no Indonesia hatudu fila-fila ona

katak nia labele ka sei la ho kredibilidade julga ka entrega autor kriminal ba krime sira ne’'ebé relasiona ho
okupasaun Indonesia nian iha Timor-Leste. Interpol tenki hasai karta kapturasaun ba alegadu 339 ne’ebé
goza hela fatin seguru iha Indonesia, nune’e prevene suspeitu sira ne’e ba viajen internasional.

Alternativa diak liu atu hamoris fali no haforsa prosesu krime seriu nian mak Konsellu Seguransa tenki
implementa rekomendasaun husi Komisaun Inkeritu nian — Kria tribunal Kriminal Internasional ad hoc ba
Timor-Leste, ne’ebé sei halao iha Estadu seluk ida.

Ami ezije ba ita atu uja momentu renovasaun ba mandatu UNMIT nian atu hetan justisa ba ema Timor-Leste
tuir Konsellu Seguransa nia komitmentu ida uluk, ne’ebé expresa besik tinan sanulu liu ba uha Rezolusaun
1264 no 1272. Faillansu atu realiza ida ne’e hatudu ba ema Timor-Leste no ba mundu katak Nasoens
Unidas suporta justisa ne’ebé ho standartu rua, la konsidera estadu de direitu no respeitu ba dereitus
humanus iha Timor-Leste, Indonesia, no mundu internasional.

Pojisaun ida ne’e hetan suporta husi makas husi Timor-oan sira, liu-liu Igreja, partidu politika balu no
sosiedade sivil. Uluk, Timor-Leste nia lider balu expresa ona buat ne’ebé kontrariu kona ba mekanismu
justisa internasional nian, ho fiar katak sira nia nasaun ne’'ebé foun no kiak labele simu konsekuensia husi
hamriik kontra sira nia vizifiu ne’ebé iha forsa liu no sira nia kolonializador. Maske nune’e, iha nia lia menon
ba nia inagurasaun iha 2007, Presidente Jose Ramos Horta rekofiese hanorin kmanek husi relatoiru CAVR
nian, enkuandu iha konferensia imprensa hafoin halo tiha promesa ba governu foun, Primeiru Ministru
Xanana Gusmao hateten katak rekonsiliasaun sei labele hetan se laiha lialos no lialos sei laiha nia
signifikadu wainhira laiha justisa.

Iha relatoriu ba Konsellu fulan ne’e kona ba UNMIT, Sekretariu Geral “enkoraja governu rua (husi Timor-
Leste no Indonesia) atu foti pasu konkretu hodi asegura akuntabilidade ne’ebé kompletu, atu hapara
impunidade no oferese reparasaun ba vitima sira, iha konkordansia ho sasukat no prinsipiu direitus
humanus internasional.” Ami fiar katak governu rua ne’e repete fila-fila ona katak sira labele halo buat ne’e
mes-mesak. Komunidade Internasional agora tenki implementa promesa ne’ebé UN repete fila-fila hodi
aloka rekursu politiku, finanseiru no legal atu hapara impunidade ba krime kontra humanidade sira ne'e.

